
MACSEN WLEDIG
A
GENI'R GENEDL GYMREIG

Ym 1983 cofiwn am Gymru'n dechrau ymflfurfio yn gymundod
cenedlaethol 1600 o flynyddoedd yn 61, nid ym mwrllwch oes dywyll
farbaraidd ond yng ngolau gwawr Cristnogaeth, pan oedd mawredd
Rhufain eto’n bod. Buasai ei phobl yma ers hir amser. Ers mil o
flynyddoedd, a mwy efallai, Celtaidd a fu eu hiaith a'u diwylliant; ond
tua diwedd y bedwaredd ganrif canfyddwn amlinell cymundod
cenedlaethol yn dechrau dod i'r golwg. Wrth gwrs ni byddai'r Cymry
yn ymwybodol o’u cenedligrwydd. na hyd yn oed eu Cymreictod, am
ganrifoedd eto. Eithr eisoes yn y bumed ganrif gwelwn fraslun cenedl
ac embryo’r diwylliant y mae ei drosglwyddiad trwy’r iaith Gymraeg
i'n dydd ni, trwy'r holl gyfnewidiadau enfawr yn natur cymdeithas a’i
llywodraeth ac mewn moddion cynhyrchu, mor syfrdanol. Parhad ei
thraddodiad yw rhyfeddod mawr Cymru.

Ymdreiddia gwareiddiad Rhufain trwy ddechreuadau cenedligrwydd
Cymru. Etifeddiacth Rhufain a’r Celtiaid a’r grefydd Gristnogol a
benderfynodd gymeriad y gwarciddiad Gymreig: a phan lifodd
barbareiddiwch dros y cyfandir a thros Loegr, gan foddi'r gwareiddiad
gwych a fu yno, gwarchod a meithrin eu gwareiddiad a wnaeth y
Cymry, gan osod sylfaen gadarn i'r dreftadacth deg a drosglwyddwyd
inni.

Gair am dermau. Galwal Gymru yn Gymru o ddechrau ei hanes,
a galwaf y bobl a'i trigiannodd yn Gymry: ond cyfyngal Gymry'r
bobl i Gymru'r wlad, gan alw'r rhai yn Lloegr a'r Alban a siaradai
Gymraeg yn Frytaniaid. “Welsh™ y galwai’'r Almaenwyr y Brytaniaid
a'r Cymry, sef pobl a gyfrannodd o'r gwareiddiad Rhufeinig. Fe'n
hatgoffiwyd gan Pennar Davies mai Welschland yw hen air yr
Almaenwyr am yr Eidal. Ar draws Ewrop ar hyd ffiniau gogleddol yr
Ymerodraeth Rufeinig y mae cyfres o leoedd sy'n cynnwys v geiriau
“Welsh™ neu “Wales™ o Walonia yng Ngwlad Belg i Walachia, sy'n
air am Romania: ac ymhellach i’r de hefyd yng Ngroeg lle y rhennir

rhan fawr o'r wlad rhwng Walachia Fwy a Walachia Lai. A chynydda’r
arfer o alw'r Almaenwyr Tewtonaidd a ddaeth i Loegr rhwng yr ail
a’r scithfed ganrif yn “English”. Sonnir am “English settlements in
Britain”; ac & rhai mor bell a galw’r Almaenwyr a fyddai yn dod i
Loegr yn y dyfodol yn “English” hyd yn oed cyn iddynt groesi'r dwr.
Fe'u galwaf yn Almaenwyr cyn iddynt groesi ac wedyn.

Penrhyn yw'r diriogaeth y bu’r Cymry yn byw ynddi crioed
ar moér yn golchi craig a thracth ar dair ochr iddi. I'r de,
gorllewin a gogledd y mae ci ffiniau yn anghyfnewidiol. Ei ffin
ddwyreiniol yn unig a newidiodd. Yn y cyfnod wedi’r Rhufeiniaid
cynhwysai Powys, a warchodai ran fawr o'r fin honno, y cyfan bron
o'r diriogacth o gwmpas Hafren ac efallai rannau uchaf Dyfiryn
Gwy. Yn ogystal 4 Chaer a Chaerwrygion (Wroxeter) hwyrach
bod Caerloyw ar un adeg o fewn fliniau'r wlad fawr a chryf
hon. Ym Mhengwern, lle bynnag yr oedd hwnnw, yr oedd ei
llys brenhinol. Newidiwyd llai ar flin Gwent, a oedd hefyd ar y
fin ddwyreiniol, nag ar Bowys. Yn ei hiseldiroedd hi a Morgannwg
ar For Hafren y bu'r llewyrch economaidd mwyaf, ac yno y blodeuodd
y gwareiddiad Rhufeinig, er bod meini coffa Lladin yn tystio yn y bumed
ganrif a’r chweched nad oedd yr un rhan o'r wlad yn gwbl amddifad
ohono. Yng Ngwent a Morgannwg cawsai Caradog, y cawn ddisgrifiad
mor fyw ohono gan Tacitus, ei gefnogacth gref gyntaf yn ei wrth-
wynebiad i'r Rhufeiniaid. Arhosodd y cof am hyn yn hir: yr oedd
Caradog Freichfras, cyfoeswr @ Gwrtheyrn, yn frenin Gwent yn y
bumed ganrif, a cheir enw tad y Caradog gwreiddiol, Cynfelin, yn y
teulu yn nes ymlaen.

Sylfaen gwleidyddol y drefn Rufeinig oedd y civitates neu’r cantonau,
a fwynhii radd sylweddol o ymreolaeth sifil. Sylfacnwyd rhai o'r
rhain ar hen wledydd Brytanaidd a Chymreig. Er enghraifft, Gwent
oedd sylfaen y Respublica civitatis Silurum, a Chaerfyrddin oedd
prifddinas y civitas Demetaidd. Meddai pob canton ar gyngor a
gwrddai yn ei brifddinas, megis Caerwent a Chaerfyrddin ac efallai
Caernarfon. Gofalent am faterion mewnol ond nid am amddiffyn
milwrol. Ynadon neu gyn-ynadon etholedig a gyfansoddai’r cyngor.
Bu tad Padrig, a aned yn 410, yn ynad, ac yn Gristion hefyd, fel y bu
ei dad-cu a'i hen dad-cu.

Cododd y Rhufeiniaid rwydwaith o gaerau yng Nghymru a
gysylltid gan fil o filltiroedd o fiyrdd a gyfrannodd yn fawr tuag at
uno gwlad a rennid gan ei mynyddoedd, mewn modd na chii
Iwerddon na'r Alban eu huno. Teithiai crefftwyr ar hyd-ddynt, ac
wedyn beirdd ac efengylwyr. Y caerau a gadwai'r heddwch. Ar 6l y
ganrif gyntaf nid oes son am ryfeloedd hyd nes dyfod o'r Gwyddelod

yn y bedwaredd ganrif. Gwladychodd y rhain ym Mrycheiniog, yng
ngogledd-orllewin Cymru, ac yn arbennig ym Mhenfro, gan ddwyn cu
hiaith i'w canlyn. Er mwyn gwrthsefyll y Gwyddelod y codwyd
Caergybi ac y cryfhawyd Caerdydd a hefyd — mae hyn yn bwysig 3
hanes sydd gennyf i'w adrodd yn awr — Caernarfon, a oedd mewn
safle allweddol i amddiffyn gogledd Cymru rhagddynt.

Bu cysylitiad rhwng yr amddiffyniad yn erbyn y Gwyddelod a’r
cyfnewidiad mawr a ddigwyddodd yn ddisyfyd yng Nghymru yn
niwedd y bedwaredd ganrif a dechrau’r bumed, a newidiodd gwrs
hanes y wlad yn llwyr. Wedi tair canrif a fu i bob golwg yn ddigyfiro y
mae cyffro. O fewn cenhedlacth cerdda bywyd newydd y wlad. Gallwn
ganfod cymdeithas genedlaethol yn dechrau cymryd arni flurf, a'r
Cymry yn dechrau ymegnio ar wahan i weddill Ynys Prydain. Cysylltir
y cyfiro hwn & Magnus Maximus, y gWwr cyntaf yn hanes Cymru y mae
cofnod gweddol gyflawn o'i weithrediadau.

Hanes Magnus Maximus

Er na chaiff Macsen le mewn unrhyw fywgraffiadur Cymreig na
Seisnig cawn beth 0'i hanes gan nifer o haneswyr cyfoes megis Orosius,
a’i disgrifia fel “gW&r parod a galluog”; ond y brif fiynhonnell yw
Ammian, hanesydd dibynnol a sgrifennai yn ystod teyrnasiad
Theodosius, yr ymerawdwr a laddodd Facsen. (Yng nghwmni tad yr
ymerawdwr hwn y daeth Maximus gyntaf i Brydain.) Rhaid disgwyl gan
hynny am ragfarn yn Ammian o blaid yr ymerawdwr llwyddiannus a
enillodd y dydd, ac yn erbyn Maximus a orchfygwyd.

Daeth Theodosius y tad a Maximus i Ynys Prydain yn 368. Deuai'r
ddau o Sbaen a pherthynent i’w gilydd. Tybed a oes arwyddocad yn y
ffaith fod Maximus yn hanu o Galicia, gwlad Geltaidd a siaradai
iaith Geltaidd y pryd hynny? A siaradai Macsen iaith debyg i'r
Gymraeg tybed, a honno’n iaith gyntaf iddo? Byddai hynny wedi ei
dynnu'n nes at ei gyd-Geltiaid Cymraeg. Daeth Theodosius ac yntau
i Brydain i drefnu’r amddiffyniad yn erbyn cyrchoedd y Pictiaid a'r
Gwyddelod a fu'n arbennig o ddrwg y flwyddyn flacnorol. Cawsant
Iwyddiant mawr mewn rhyfeloedd a aeth @ hwy o angenrheidrwydd
i'r Alban ac i Gymru. Sonnir yn arbennig am fuddugoliaeth fawr gan
Maximus yn erbyn y Pictiaid yn 369; a chysylltir ei enw ag ail-adeiladu
Mur Hadrian dros dro. Ond ni fodlonodd Theodosius ar lwyddiant
milwrol. Yn ei ad-drefnu radical o’r polisi amddiffyn y gorwedd
arwyddocid hanesyddol ei ymweliad & Phrydain, mater o bwysigrwydd
canolog ym mherthynas Maximus & Chymru.

Y cam nesaf yng ngyrfa Maximus oedd mynd i ogledd Afirica, eto
o dan awdurdod Theodosius; ac eto diwygiwyd dull yr amddiffyn, a

hynny yn yr un flordd ag yn Ynys Prydain. O Affrica danfonwyd
Maximus yn 0l i Brydain gan yr ymerawdwr Gratian, ond gyda mwy o
gyfrifoldeb y tro hwn. Y mae lle i gredu bod ei awdurdod milwrol yn
ymestyn o Aber Gweryd yng nghanol yr Alban hyd at For Halren; ac
yn 6l ein traddodiad Caernarfon oedd ci brif ganolfan am ran o'r
amser.

Adeg gythryblus oedd hon yn hanes yr Ymerodraeth Rufeinig am
fod yr Hyniaid, a goncrodd Germania oll, yn gyrru'r Tewtoniaid ar
fflo mewn dychryn o'u blaen. Am sbel rhannwyd y rheolaeth rhwng
dau, weithiau tri, a hyd yn oed pedwar ymerawdwr, a bu brwydro
rhwng eu canlynwyr am yr olyniaeth. Y fyddin a ddewisai’r ymerodron
yn y cyfnod hwn fel mewn llawer gwlad heddiw, ac wrth gwrs bu
ymgiprys rhwng gwahanol rannau ohoni. Sawl tro fe ddyrchafwyd
cadfridog i'r orsedd gan ei filwyr, a dyna a ddigwyddodd yn hanes
Maximus.

Cymeriad gwan oedd Gratian, a gyhoeddwyd yn awgwstws gan ¢i
dad pan nad oedd ond wythmlwydd oed, yn y flwyddyn cyn i Maximus
fynd gyntaf i Brydain. Pan oedd yn ddeunaw oed dyrchafodd
Theodosius, mab y cadfridog y bu Maximus o dan ei awdurdod, yn
gyd-ymerawdwr gyda gofal am ran ddwyreiniol yr ymerodraeth, gyda
Chaergystennin yn brifddinas. Cristion uniongred oedd Theodosius,
flaith bwysig ar adeg pan gymhlethai flactorau crefyddol y bywyd
gwleidyddol. Sut bynnag, draw ym Mhrydain yr oedd y milwyr
Rhufeinig yn anfodlon ar aneffeithiolrwydd Gratian, a pherswadiwyd
Maximus, braidd yn erbyn ei ewyllys medd un hanesydd, 1 gymryd ei
gyhoeddi yn ymerawdwr — teyrnged i'r argrafl ddofn a wnacth y gWr
nodedig hwn ar ei filwyr. Yn 6l Cronicl yr Eingl-Saeson, yn 381 y
digwyddodd hyn. Derbyniodd Theodosius y sefyllfa.

Yn y flwyddyn 383 casglodd Maximus at ci gilydd ran dda o filwyr
Rhufeinig gorau Prydain, ac yn eu plith yn arwyddocaol iawn y
Seguntionses, sef gwyr Caer Segeint — Caer Seint chwedloniacth
Cymru —ei osgordd Gymreig bersonol a gariai enw Caernarfon.
Dengys tystiolaeth archaeolegol iddo ddinoethi'r Hen Ogledd o filwyr:
a dengys y ddogfen Rufeinig Notitia Dignitatum fod Caer a’r Gorllewin
heb filwyr Rhufeinig ar 6l ¢i amser ef. Dyma’r pryd y darfu am
amddiffyniad Mur Hadrian; a dywed Mortimer Wheeler am Gaer-
narfon, “The intensive occupation ceased between 380 and 385."
Gyda'r fyddin hon croesodd Maximus yn 383 i Ffrainc, lle y croesawyd
ef gan y milwyr Rhufeinig, a gefnodd ar Gratian. Ffodd hwnnw tua’r
De lle y cafodd ei ddal a'i ladd.

Am bum mlynedd — tebyg i gyfnod llwyddiant mwyaf Owain
Glyndwr — bu Maximus yn drawiadol o Iwyddiannus; a chydnabydd-

wyd bod y gwr a reolai'r Gorllewin yn deilwng o’r ymerodraeth.
Sefydlodd ei lys yn gyntaf yn Tréves yn Ffrainc ac wedyn yn Trier, lle
y ganed Karl Marx, tref yn yr Almaen yn ymyl Lwcsembwrg a flafriwyd
gan sawl ymerawdwr. Yn nydd Maximus yr oedd Trier yn ganolfan
Geltaidd; ac yno oedd prif ganolfan Cristnogaeth i'r gogledd o’r
Alpau. Ni wyddys paham yr aeth i ryfel yn erbyn Theodosius ar ben
pum mlynedd o deyrnasiad, ond gwyddys fod hwnnw wedi paratoi ¢i
luoedd yn llwyr iawn. Danfonodd hwnnw fyddin a llynges i'r Afirig, tra
yr arweiniodd ei brif fyddin yn bersonol i gwrdd & Maximus yn Illyria.
Yno, yn rhan uchaf yr Adriatig dair milltir o Acwileia, sydd yn ymyl
Trieste, yr ymladdodd Maximus ei frwydr olaf, gyda'i osgordd Gymreig
o'i gwmpas. Fe'i lladdwyd ar 28 Gorffennaf, 388.

Macsen Wledig mewn Chwedloniaeth a Thraddodiad

Trawsnewidiwyd hanes digon rhamantus Magnus Maximus gan y
cyfarwyddiaid Cymreig gan roi i Facsen Wledig, Ymerawdwr Rhufain,
le yn ein chwedloniaeth sy’n ail yn unig i Arthur. Yn Breuddwyd Macsen
Wledig gwelir yr ymerawdwr ifanc yn gorffwys ganol dydd wrth hela
ac yn dod mewn breuddwyd i aber afon.

“A phrif ddinas a welai yn aber afon, a phrif gaer yn y ddinas, a
phrif dyroedd aml amliwiog a welai yn y gaer . . . A dyfod i’r gaer
a wnaeth, Ef a welai neuadd deg yn y gaer . . . gwelai ddau facwy
gwineuon ieuanc yn chwarae gwyddbwyll . . . gwisg y macwyaid
oedd bali purddu, a rhactalau o aur yn cynnal eu gwallt . . . A morwyn
a welai yn eistedd rhag ei fron mewn cadair o ruddaur. Mwy nag yr
oedd hawdd disgwyl ar yr haul pan fai decaf, nid oedd haws disgwyl
arni hi rhag ei theced . . . A chyfodi a wnaeth y forwyn o'r gadair
rhagddo, a dodi a wnaeth yntau ei ddwylo am fwnwgl y forwyn. Ac
cistedd a wnaethant ill dau yn y gadair aur. Ac nid oedd gyfyngach
y gadair iddynt nag i’r forwyn ei hun.”

Yn ei freuddwyd yr oedd Macsen wedi dod i Gaernarfon a syrthio
dros ben a chlustiau mewn cariad &'t forwyn a'i rhoi i eistedd yn
ebrwydd ar ei arffed gyda’i freichiau am ei gwddf. Elen Luyddog ferch
Eudaf oedd hi. Ar 61 iddo ddod o hyd iddi yn y cnawd fe'i priododd a
bu fyw gyda hi yng Nghaernarfon. Ond wedi saith mlynedd cydiodd
trawsfeddiannwr yng ngorsedd Rhufain. Caiff yr ymerodraeth ei
hadennill gyda help brodyr Elen a’u milwyr, llu bychan galluog tebyg
i’'r Seguntionses; a gorffenna’r chwedl gyda sefydlu Llydaw.

Rhéd themau clasurol cwbl anhanesyddol trwy'r chwedl: ond seilir
peth 0'i chynnwys ar fleithiau hanesyddol. Nid rhith o freuddwyd a

symbylwyd gan olion mawredd Rhufain yng Nghaernarfon yw'r cyfan.
Ceir rhai ohonynt ym Mrut y Brenhinoedd Sieffre o Fynwy sy’'n rhoi
lle helaeth i drafod mater Maximus. Sgrifenna ef yn ddiweddarach na'r
chwedl er na wyddai am ei bod hi. Er gwahaniaethu oddi wrthi mewn
mannau, dilyna’r un llinell yn fras. Sonia er enghraifft am briodas
rhwng Maximus a thywysoges o Gymraes, ond yn ei fersiwn ef priodas
wleidyddol yw hi — syniad cwbl gredadwy —ac nid enwa’r ferch,
Dywed mai i Gaernarfon yr acth Maximus a'i osgordd.

Cadarnha traddodiadau eraill gysylltiad Macsen Wledig a dau o'i
feibion & Chaernarfon, y gaer Rufeinig ar aber Seint, a hefyd ei briodas
a Chymraes o dywysoges; a cheir achau cithaf dibynnol sy'n olrhain
teuluoedd brenhinol Cymreig yn &l i'r briodas. Dangosodd Rachel
Bromwich, gan ddilyn Syr Ifor Williams, mai fligur mutholegol yw'r
Elen Luyddog a gysylitir 4 fiyrdd Rhufeinig. Ond gall fod gwir yn y
traddodiad fod Peblig a Chystennin, a barchwyd fel saint, yn feibion i
Maximus. Gwyddys mai Cristnogion oedd ef a'i wraig.

Dylid nodi bod rhannau eraill o Gymru a gaiff eu cysylltu @ Macsen
ac Elen. Er enghraifft y mae Cadair Facsen a Sarn Elen heb fod ymhell
o Gaerfyrddin, un o'r tair caer a roddwyd i Elen yn y chwedl. Yn
ddiweddar iawn y deallwyd bod tref Rufeinig fwy ei maint na Chaerwent
yng Nghaerfyrddin. Cyflwynir eglwysi trwy Cymru i aelodau teulu
Macsen. Y maent yn arbennig o niferus yn y de-orllewin a'r gogledd-
orllewin: ac y mae rhywbeth tebyg i gwlt Macsen Wledig yng Ngwent
a gorllewin Henffordd. Ond y peth mawr yw nerth y traddodiad sy'n
clymu ymerawdwr hanesyddol wrth ein dechreuadau cenedlaethol a'i
fod yn cael ei ddathlu mewn chwedloniaeth fel na ddethlir yr un
ymerawdwr arall.

Dwy o weithredoedd Maximus a’u hargraffodd eu hunain ddyfnaf
ar ymwybyddiaeth y Cymry oedd y briodas & Chymraes o dywysoges a
thynnu'r milwyr o'r wlad. Y mae tystiolaeth archaeolegol i'r ail yng
Nghaernarfon, a ail-godwyd y flwyddyn y daeth Maximus i Brydain
er mwyn cwrdd, y mae’n debyg, d'r bygythiad Gwyddelig. Codwyd
plas i'r rheolwr y pryd hynny y byddai ei faint yn synnu’r Cymry. Ond
ymhen chwarter canrif ar 6l ei godi ni byddai’r Seguntionses Cymreig
yn y gymdogacth. Croesasai *‘teulu” Macsen Wiledig i'r cyfandir.

Gildas a Nennius

Gildas, tad hanesyddiaeth Cymru, yw'r Cymro neu Frytaniad cyntaf
i son am Facsen Wledig, a hynny tua chanol y chweched ganrif.
Cafodd Gildas ei addysg yn Llanilltud Fawr wrth draed Illitud, yr un
pryd 4 Maelgwn Gwynedd ac eraill o fawrion Cymru, ac wedyn gyda
Chadog yn ei fynachlog fawr yn Llancarfan, dair milltir o fan geni

Tolo Morganwg, ym Mro Morgannwg. Ni ellid cael tystiolaeth huotlach
i undod Cymru y pryd hyn na bod brenin mawr Gwynedd a
brenhinoedd Cymreig eraill wedi derbyn eu haddysg yn ymyl glannau
Mér Hafren yn eithaf deheuol y wlad. Pregethwr yn cystwyo pechodau
mawr yr oes yn null Galarnad Jeremeia oedd Gildas yn hytrach na
hanesydd; ac ar frenhinoedd Cymreig y disgynnodd ei lach drymaf.
Ond nid arbedai arweinwyr crefyddol, yn arbennig y bobl hunan-
ymwadol a gredai y gallent gyrraedd y nef yn eu nerth eu hunain.
Dyna’r cyhuddiad a ddygwyd yn erbyn y Pelagiaid, ac ymddengys fod
Gildas yn ei ddwyn yn erbyn Dewi Sant a oedd yn gyfoeswr ag ef.
Plediai uniongrededd Rhufeinig yn erbyn tueddiadau Pelagaidd vy
deffroad Cymreig.

Dim ond at ddau ddigwyddiad cyn y bumed ganrif y cyfeiria, sef
gwrthryfeloedd Buddug a Maximus. Pechod ysgeler oedd gwrthryfela
yn erbyn y sefydliad Ymerodrol yng ngolwg Gildas. "Does ganddo
ddim sy’n dda i ddweud amdano. Mae'n arwyddocaol ei fod yn credu
bod Maximus yn Gymro neu Frytaniad. Dyma a ddywed y Cronicl
Eingl-Seisnig hefyd. Eisoes cai Macsen ei uniacthu &'r Cymry.

Ond ym marn Gildas dinoethi’r wlad o filwyr oedd pechod mwyaf
rhyfygus Maximus. Dygodd ei holl wir arfog hi o Brydain, meddai
gyda gormodiaith nodweddiadol, ynghyd &’i hadnoddau milwrol a
hufen ei hicuenctid. Dilynodd y rhain draed eu teyrn, meddai, ac ni
ddaethant yn 1. Mewn gwirionedd y mae’n debyg mai genhedlaeth ar
61 Maximus y dinoethwyd Lloegr o'i milwyr ac y gorfodwyd ci
chantonau i'w hamddiffyn eu hunain heb help Rhufeinig. Gwnaethant
hynny am gymaint a chant a hanner o flynyddoedd gyda llawer mwy
o Iwyddiant nag unrhyw wlad gyfandirol, diolch i Gwrtheyrn ac Emrys
ac Arthur. Ond honna Gildas fod dinoethi Prydain o'i milwyr gan
Facsen wedi ei thaflu’n agored “i’'w mathru dan draed gan ddwy genedl
estronol tra chreulon a fiyrnig”, y Scotiaid o'r gorllewin a’r Pictiaid
o'r gogledd. Ni sonia am Saeson y pryd hyn.

Ail fiynhonnell lenyddol ein gwybodaeth am hanes y canrifoedd
cynnar yw Nennius, mynach o ddwyrain Cymru a fu'n ddisgybl i
Elfoddw, prif esgob Gwynedd. Crynhodd ef nifer o ddogfennau
hanesyddol ynghyd yn nechrau’r wythfed ganrif. Efe sy’'n nodi faith
a ddrysodd haneswyr, sef bod Cystennin fab Cystennin Fawr wedi el
gladdu yn ymyl Caernarfon, “fel y mae'r llythrennau ar ei feddrod yn
dangos.” Barn Wade-Evans a haneswyr eraill yw mai bedd Cystennin
mab Maximus a welodd Nennius. Bu'r cysylitiad rhyngddo a’r cylch
mor glos nes bod Caer Gystennin yn hysbys fel enw Caernarfon erbyn
1100; dyna a geir yn Historia Gruffudd ap Cynan. Nid yw Nennius, a
gyfeiria at y Cymry fel cives, yn teimlo mor fiyrnig tuag at Maximus

ag oedd Gildas, a lawenychai am iddo “golli ei ben melltigedig yn
Acwileia”; ond y mae ef hefyd yn ei feirniadu am ddwyn milwyr o
Brydain i'r cyfandir. Ceir ganddo ychwanegiad diddorol am hynt y
milwyr hyn; fe’u sefydlwyd yn Llydaw, meddai, ar 6l i Maximus ennill
rheolaeth ar Ewrop. Yn 6l Nennius y rhain yw'r Llydawyr Brytanaidd
cyntaf.

Macsen a Sefydlu Llydaw

Datblygir y thema hon gan Sieffre o Fynwy yr hanai ei deulu o
Lydaw. Dywed ef fod Maximus, ar 6l iddo gasglu ynghyd bob milwr
ym Mhrydain, wedi mynd draw i Lydaw gyda llynges fawr a chreu
yno ail Brydain, a gyflwynodd i Gynan Meiriadog. Gorffenna’r darn
hwn o'i hanes trwy ddweud bod Maximus wedi ei ladd yn Rhufain
gan gyfeillion Gratian, a bod ei filwyr wedi cu lladd neu eu gwasgaru.
Aeth y rhai a lwyddodd i ddianc, yn 6l Sieffre, at eu cydwladwyr yn
Llydaw a elwid erbyn hyn yn Brydain arall. Cadarnheir gosodiad
Gildas na ddaeth milwyr Cymreig a Brytanaidd Maximus yn ol o'r
cyfandir ganddo yn ogystal & chan Nennius a Breuddwyd Macsen
Wiedig. Awgrym thai haneswyr yw bod y Seguntionses wedi mynd
draw i Lydaw o Acwileia a oedd ar y flordd fawr filwrol o Gaergystennin
i'r Gorllewin. Sut bynnag, cysylltir Macsen Wledig a4 chychwyniad
dwy genedl, Cymru a Llydaw.

Yn y ddwy ganrif ar 61 Macsen y bu'r gwladychu mawr yn Llydaw.
Dacth y rhan fwyaf o'r ymfudwyr o Gernyw a Dyfnaint, ond
cyfrannodd Cymru hithau ei rhan. Dywed Norah Chadwick i fwyafrif
y saint a gofnodir ddod o ddeheudir Cymru a bod yr arweinwyr yn
bennaf o'r canolbarth. Barn yr ysgolhaig fawr hon yw mai'r dylanwad
diwylliannol o Gymru oedd y ffactor flurfiannol ym mywyd deallusol
y genedl. Fel 6l-nodyn dyfynnaf yr hyn a ddywed hi am Lydaw yn
amser Merfyn Frych a Rhodri Mawr: “In the ninth century the Breton
state had no equal in the Celtic countries either in unity, in organisation,
or in force of expansion.”

Macsen mewn Achau Brenhinol

Pa faint bynnag o feirniadu a fu ar Maximus am ddwyn y miiwyr o
Brydain ni bu dim ond canmol yng Nghymru ar ei briodas & Chymraes;
ac am ganrifoedd ymfirostiai teuluoedd brenhinol eu bod yn disgyn
oddi wrtho. Efallai mai Elen oedd enw ei wraig ond ni wyddys pwy
ydoedd. Cred Rachel Bromwich y gall Sieffre o Fynwy fod yn agos at
y gwir, yn sicr yn nes na’r traddodiad am Elen Luyddog ferch Eudaf ap
Caradog. Yr hyn a ddywed Sieffre yw bod Maximus wedi priodi aeres
frenhinol nad enwir ganddo, a thrwyddi hi iddo ddod i feddiant

teyrnas ei thad; hynny yw, iddo wneud priodas wleidyddol. Awgryma'r
ychydig dystiolacth sydd ar gael mai Gwrtheyrn a briododd & merch
Macsen. Cadarnheir v dybiaeth hon gan arysgrif colofn hynod Eliseg
yn ymyl abaty Glyn y Groes, a gofnododd yn y nawfed ganrif fod
Cyngen brenin Powys, brawd yng nghyfraith Merfyn Frych o Wynedd,
yn disgyn oddi wrth Sevira merch Magnus Maximus. Olrheinir achau
teulu brenhinol Powys yn 6l i briodas Sevira a Gwrtheyrn. Y mae'r
cysylitiadau yn ddiddorol. Priododd Merfyn Frych & Nest merch
Cyngen. Pan fu farw Merfyn fe'i dilynwyd gan Rodri Mawr, tad-cu
Hywel Dda a chyndad Owain Glyndwr a Rhys ap Tewdwr a’r Arglwydd
Rhys. Daw Macsen fel hyn i achau teuluoedd Gwynedd a Deheubarth
yn ogystal & Phowys.

Ond nid brenhinoedd Powys oedd yr unig linach frenhinol a
ymffrostiai ym Macsen fel sylfaenydd y teulu. Yn yr Achau Harleiaidd
terddir brenhinoedd Dyfed ohono. A thynnodd Wade-Evans sylw at
y ffaith mai Macsen, yn 8l y drafft cynharaf sydd ar gael o gantrefi a
chymydau Cymru, yw tad Owain brenin Buellt, cyndad brenhinoedd
Glywysing (yn 61 Buchedd Cadog), y deyrnas fawr a estynnai ar un adeg
o Wysg i Dywi a’r tu hwnt. Yn ogystal 'r rhain hawlia teuluoedd
brenhinol yng Nghernyw, Manaw ac Ystrad Clud fod Maximus yng
nghychwyniad eu tras.

A dyna eto gysylltiadau dau o'i feibion & Chaernarfon. Mab i
Maximus yn 6l achau Coleg Iesu oedd y Cystennin a gladdwyd yng
Nghaernarfon; ac y mae’r testun a elwir yn Fonedd y Saint, a berchir
gan haneswyr, yn gwneud Peblig yn fab i Maximus ac yn ¢i osod yng
Nghaernarfon, neu Lanbeblig. Pa un a yw hyn oll yn hanesyddol
gywir neu beidio, ni ellir gwadu arwyddocid y flaith fod chwe theulu
brenhinol mewn gwledydd Celtaidd yn hawlio eu bod yn disgyn oddi
wrth Facsen Wledig, a bod nifer o gysylltiadau teuluol honedig
rhyngddo & Chaernarfon ar ben y cysylltiadau milwrol a chwedlonol.

Macsen y Gwledig

Y teitl a roddai'r Cymry i Maximus oedd “gwledig”. Fe'i rhoddwyd
wedyn i Gunedda, Ceredig ac Emrys, ac y mae Taliesin yn ei roi i
Urien Reged; ond Macsen yw'r cyntaf i'w alw yn “wledig”. Hwn yw'r
unig deitl a gaiff gan y Cymry. Trwy ei alw'n “wledig” amlygent cu bod
yn teimlo bod hwn, a oedd yn Gelt ond nid yn Gymro na Brytaniad,
yn ¢i uniaethu ¢i hun & nhw a hwythau ag ef.

Teitl a roddir i uwch-arglwydd sydd hefyd yn arweinydd milwrol yw
“gwledig”, un sy'n llywodraethwr ac yn filwr. Milwyr lleol a arweinir
ganddo, tebyg i'r Seguntionses Cymreig, nid estroniaid. Mae'n
arwyddocaol na elwir Gwrtheyrn nac Arthur yn “wledig”. Nid oes son

am y naill fel milwr nac am y llall fel arglwydd gwleidyddol. Yn nes
ymlaen mabwysiadwyd teitl tebyg gan Almaenwyr dwyrain a gogledd-
ddwyrain Lloegr. Galwent hwy oruwch-lywodraethwr nifer o wledydd
yn bretwalda, y dengys y ddwy ran o'r gair ei dras Gymreig. Awgryma'r
teitl “*gwledig” gan hynny fod Maximus yn cael ei ystyried yn oruwch-
lywodraethwr milwrol gan y Cymry. Yn erbyn y Gwyddclod yr
amddiffynnai hwy wrth reswm, fel y gwnéi Cunedda ychydig ar ei 6l,
y “gwledig” nesaf yn ein hanes. Y mae'r teitl hwn yn ddolen gref arall
rhwng Magnus Maximus a Chymru.

Mewn un achos o leiaf defnyddir term Lladin sy'n cyfleu peth o
ystyr “‘gwledig”, sef Protector. Fe'i ceir ar faen coffa Voteporix a reolai’r
wlad sy'n cyfateb i Sir Benfro yn y chweched ganrif. Yr oedd yn un o'r
pum brenin yr ymosododd Gildas mor chwerw arnynt ac yn un a
honnai ei fod yn disgyn oddi wrth Facsen Wledig. Cysylltir y term
Protector & Macsen Wledig ei hun yn achau Owain, mab Elen a Hywel
Dda, a olrheinir i “Maxim Gwledig map Protector™.

Awgryma C. E. Stevens, yr ysgolhaig a olrheiniodd y Seguntionses,
milwyr Cymreig Macsen, i Illyria, fod Maximus yn consularis talaith
fawr Valentia a gynhwysai Gymru ynghyd a Sir Gaerhirfryn yn ei farn
ef, a’i fod yn byw yng Nghaernarfon. Dywed fod hyn yn help i esbono’r
gwawd a daflai ei elynion arno fel dyn a dorrwyd bant o'r byd ym
mhellfacedd eithaf y ddaear. Ategir hyn gan ei ddarganfyddiad fod
gosgordd Gymraeg Macsen a gysylltir @ Chaernarfon gydag ef yn
Acwileia. Y mae hefyd yn gytin a chyhuddiad Gildas mai Macsen a
ddygodd ddiwedd ar reolaeth Rufeinig ar y wlad. Cymru oedd y wlad
y gwyddai Gildas orau amdani; am Gymru a’i chyffiniau, ei
brenhinoedd a'i harweinwyr crefyddol, y sonia yn ei lyfr. Dwyn diwedd
rheolacth Rufeinig ar Gymru a wnaeth Maximus. Parhaodd yn Lloegr
mewn rhyw ffurf am genhedlaeth arall neu fwy.

Pa faner tybed a chwifiai ar flaen lluoedd arfog Maximus pan
groesodd i'r cyfandir? Cyfeiria Wade-Evans at y ddraig borffor a fu'n
ystondard ymerawdwr Rhufain pan i i ryfel; a chan mai Macsen
Wiledig oedd yr unig ymerawdwr Rhufeinig a ymdeithiodd o Gymru
fe'i gwél yn rhesymol casglu mai i'r digwyddiad hwn y mae olrhain
Draig Goch Cymru. Y cyfeiriad cyntaf at faner y Ddraig Goch yw
mewn cysylltiad & Chadwaladr a amlygodd nerth Gwynedd pan
ymdeithiodd yn fuddugoliacthus gyda Penda brenin Mercia trwy
Northumbria hyd at Abergweryd yng nghanol yr Alban, 271 o
flynyddoedd ar 61 ymadawiad Macsen Wledig.

Maximus a Sefydlu’r Drefn Gymreig

Yr hafog a wnaeth y Pictiaid a'r Sgotiaid yn 367 a dynnodd Maximus
gyntaf i Ynys Prydain fel swyddog milwrol o dan y cadfridog
Theodosius. Dros y mér yn eu cwrwglau mawr, di-lyw y deuai'r
ymosodwyr o ogledd yr Alban ac o Iwerddon; y Pictiaid i reibio’r
wlad a dwyn ei chyfoeth yn 61 adref, ond y Gwyddelod yn fynych yn
gwladychu yn ogystal @ difrodi. Ymsefydlasant yn yr Alban, yng
ngogledd-orllewin a gogledd-ddwyrain Lloegr, yng ngogledd-orllewin
a de-orllewin Cymru, ym Mrycheiniog, ar lannau Mér Hafren ac yng
Nghernyw. Mae'n debyg mai mewn ymateb i ymosodiadau’r
Gwyddelod yr ymfudodd niferoedd o Gernyw i Lydaw. Maes o law
gwladychai digon ohonynt yn yr Alban i roi eu henw — Scotiaid — ar
y wlad. Nhw oedd pryder mwyaf Lloegr a Chymru yn yr oes honno.
Ni ddeallwn sefyllfa Cymru a gwledydd Prydain oni sylweddolwn fod
y Gwyddelod yn broblem lawn mor ddifrifol ag y bu'r northmyn mewn
oes ddiweddarach. Ymdebygai eu perygl i fygythiad cyfoes Almaenwyr
y cyfandir i ymerodraeth Rhufain.

Ar 0l trechu’r gelynion dinistriol hyn dros dro wynebai Theodosius
a Maximus yr angen am bolisi amddiffyn effeithiol a gostiai lai na'r
hen un mewn milwyr ac mewn arian. Penderfynwyd ar ad-drefniant
llwyr a radical, dim llai na symud yr holl filwyr Rhufeinig a gosod yr
amddiffyniad yn nwylo'r bobloedd brodorol yn yr Hen Ogledd o dan
arweiniad swyddogion milwrol Rhufeinig, a berthynai efallai i
deuluoedd llywodraethol lleol, a reolai dalaith debyg o ran maint i
ganton Rhufeinig. Golygai hyn wneud cyfres o gytundebau gwleidyddol
a gyfreithlonai reolaeth y llywodraethwyr trwy roi bri ac awdurdod
Rhufain wrth eu cefn. Ymhen dwy flynedd dilynai Theodosius, a
Maximus gydag ef, yr un polisi yng Ngogledd Afirica.

Y swyddog a benodwyd i reoli’r Votadini yn yr Alban oedd Paternus,
tad-cu Cunedda Wledig, a gafodd yntau gan hynny hyfforddiant fel
gwr ifanc yn y grefft o lywodraethu gwlad. Cofnodir mai Maximus, a
enillasai fuddugoliaeth fawr dros y Pictiaid, a osododd Antonius
Donatus yn ne-orllewin yr Alban, efallai ar 6] iddo ddychwelyd o'r
Afirig. Glynodd y swyddogion hyn wrth eu hawdurdod, a ddisgynnodd
i'w meibion, gan sefydlu teuluoedd brenhinol — term cyn-Rufeinig
oedd brenin — a reolodd deyrnasoedd Cymraeg v Gododdin a Rheged,
Ystrad Clud ac Elfed. Parhaodd teulu Clemens i reoli Ystrad Clud
hyd yr unfed ganrif ar ddeg, pan ddaeth y deyrnas yn rhan o'r Alban
trwy briodas ei haeres @ Malcolm a bortreadir yn nrama Macbeth
Shakespeare. Trwy briodas frenhinol y diflannodd Rheged hefyd, a
hynny cyn canol y seithfed ganrif, ddwy ganrif a hanner ar 61 marwol-
acth Maximus. Cafodd ei hadennill, fodd bynnag gan Ystrad Clud a

pharhaodd yn rhan o'r deyrnas honno hyd nes i Canute ymgorffori
Cumbria yn Lloegr.

Awgryma'r datblygiadau yng Nghymru a ddilynodd Macsen yr hyn
a ddisgwyliem, sef bod polisi'r Rhufeiniaid o amddiffyn yr Hen Ogledd
rhag y Gwyddelod a'r Pictiaid wedi cael ei gymhwyso gan Facsen
Wiledig at amddiffyniad Cymru rhag y Gwyddelod, gan symud y milwyr
o'r wlad a gwneud y Cymry eu hunain yn gyfrifol am ei hamddiffyniad.
Wrth wneud hyn fe greodd Macsen fap ein gwlad o'r newydd. Y mae
pob tystiolaeth, gan gynnwys y record yn Notitia Dignitatum, yn dangos
bod Cymru 2'i chyffiniau yn amddifad o filwyr Rhufeinig ar 61 383. Ar
ol y flwyddyn honno nid oes son hyd yn oed am yr ugeinfed lleng a fu
mor hir yng Nghaer nac am yr ail leng yng Nghaerleon ychwaith. Yr
oedd Cymru bellach yn hunan-ddibynnol yn filwrol, yn annibynnol ar
y drefn ymerodrol Rufeinig. Dyfeisio a dilyn y polisi hwn oedd y
gweithredoedd tyngedfennol a arweiniodd at greu'r drefn newydd a
fyddai'n parhau yng Nghymru am naw can mlynedd. Noda gan hynny
ddiwedd y drefn Rufeinig yng Nghymru a dechrau trefn Gymreig
ymreolus. Dienyddiad y Tywysog Dafydd ym 1283 a roes ben terfynol
ar y drefn a sefydlodd Macsen Wledig naw canrif ynghynt.

Wrth roi amddiffyniad gwledydd Cymru yn nwylo eu pobl o dan
reolaeth teuluoedd Cymreig rhoddwyd hunan-lywodraeth i'r Cymry,
Y weithred fawr hon, ynghyd @'r cynghrair priodasol & thywysoges o
linach frenhinol Gymreig, sy’'n esbonio gafael anghyffredin Macsen ar
serchiadau’r Cymry.

Mewn dau achos cyflwynwyd rheolacth gwledydd i ddwylo gw¥r nad
oeddent yn Gymry, a hynny hefyd er mwyn cryfhau’r amddiffyn yn
erbyn y Gwyddelod. Tywysog Gwyddelig a roddwyd ym Mhenfro, yn
unol a'r polisi a ddilynwyd ers canrifoedd gan y Rhufeiniaid yn
nwyrain Lloegr, lle y dygwyd Almaenwyr i mewn fel foederati i
amddiffyn v wlad rhag yr Almaenwyr tramor. Gellir canfod diwylliant
Rhufeinig-Almaenaidd yno yn niwedd y cyfnod Rhufeinig gan gynifer
o Almaenwyr a ddygasid i mewn. Gydag amser tyfent yn fwyafrif y
boblogaeth mewn rhan helaeth o’r wlad. Ym Mhenfro nid Almaenwyr
ond Gwyddelod wrth gwrs a ddeuai dros y Mor Celtaidd ac a wrthsefid
gan eu cyd-Wyddelod. Un o dras Wyddelig oedd Voteporix y protector,
aelod o'r teulu a lywodraethai yno hyd y seithfed ganrif; rhoddir i'w
dad-cu yr enw Triphun, hynny yw Tribune, swyddog Rhufeinig ac uned
filwrol o dan ei ofal.

Yn y cyd-destun hwn y mae’n rhesymol gosod Cunedda, fligur mawr
arall Cymru’r genhedlaeth hon, a groesodd y mér gyda'i deulu a rhan
o bobl Manaw Gododdin i arwain yr amddiffyniad yn erbyn y
Gwyddelod, y gwaith y bu ei dad a’i daid yn ei wneud yn yr Alban. Nid

fel concwerwr y daeth ond fel cyd-weithiwr; ac nid oes rhaid meddwl
am nifer fawr yn dod draw gydag ef. Yn y ddeuddegfed ganrif bu
mintai fach o Normaniaid Cymreig yn ddigon i ennill rheolaeth dros
ran fawr o Iwerddon. Gwynedd oedd sail nerth Cunedda, ond clywyd
oddi wrth ei rym i lawr at For Hafren: coffheir amdano gan Allt
Cunedda yn ymyl Cydweli. Rhoddodd ef a’i deulu ar ei 6l ben ar yr
ymosodiadau Gwyddelig cyn diwedd y bumed ganrif. Yn Oes y Saint
a ddilynodd Gunedda yr oedd y Mér Gwyddelig fel llyn Celtaidd, a’r
saint ac eraill yn hwylio'n ddirwystr drosto rhwng Cymru ac Iwerddon,
yr Alban, Ynys Manaw, Cernyw a Llydaw. Ac oddi mewn i Gymru fe
raddol ddiflannodd y Wyddeleg o'r clyw. Cunedda o'r Alban a
sicthaodd mai gwlad Gymraeg a fyddai Cymru. Ei deulu ef a
lywodracthodd Wynedd hyd at ladd cethin Dafydd dywysog yn
Amwythig ym 1283. Yr olaf o'r teulu i geisio adennill y dywysogaeth
oedd Owain Lawgoch bron fil o flynyddoedd wedi i Facsen sefydlu’r
drefn Cymreig.

Bu'n rhaid i Frytaniaid ac Almaenwyr Lloegr dderbyn y cyfrifoldeb
dros eu hamddiffyn eu hunain genhedlacth ar 61 y Cymry. Yn 410
rhoes Honorius wybod i gantonau Lloegr na allai Rhufain mo'u
hamddiffyn mwy. Ymatebasant i'r her yn ardderchog, a bu graen ar y
gwareiddiad Rhufeinig-Brytanaidd hyd ganol y ganrif; a phan gododd
Almaenwyr y wlad y pryd hynny mewn gwrthryfel od o ddinistriol
fe'u trechwyd yn lwyr, er nad adferwyd llewyrch economaidd a
chymdeithasol Lloegr byth wedyn. Emrys Wledig, a ddeuai o ran isaf
Dyflryn Hafren, ac Arthur, dau Frytaniad Cymraeg, a fu’'n gyfrifol am
eu trechu a sicrhau heddwch hir; ac Arthur a gyfyngodd ar reolaeth yr
Almaenwyr, ar 6l ei fuddugoliaeth ym mrwydr Mynydd Baddon, i
ranbarth yn ne-ddwyrain Lloegr. Pan sgrifennai Gildas tua 540 yr
oedd heddwch yn dal i deyrnasu. Ni chyflawnodd yr un wlad yn yr
ymerodraeth orllewinol gamp debyg oddi eithr y Llydawyr a’r Basgiaid.

Eithr mewn llai na degawd fe drawodd trychineb. Ysgubodd y pla
melyn arswydus o gyfandir Ewrop dros Ynys Prydain ynghanol y 6ed
ganrif. Difaodd y Brytaniaid a'r Cymry heb brin gyffwrdd a'r
Almaenwyr, a ddechreuodd ymosod yn rymus mewn un rhanbarth o
Loegr ar 6l y llall, gan ymledu i'r gogledd, y canolbarth a’r de-orllewin.
Erbyn diwedd y ganrif dilewyd treftadaeth Gymraeg a Lladinaidd
Lloegr yn llwyr yn y rhan fwyaf o'r wlad. Parhaodd teyrnasoedd
Cymraeg yr Hen Ogledd i ymladd yn arwrol am hanner canrif eto —
ond yr unig genhedloedd yn Ewrop i amddiffyn eu gwareiddiadau yn
llwyddiannus ar hyd y canrifoedd ar 61 cwymp Rhufain, a hyd at
heddiw, yw Cymru a Groeg! Eu harbenigrwydd ymhlith gwledydd yr
Ymerodraeth yw parhad di-dor yr iaith a'r gwareiddiad brodorol.

Er bod y polisi a ddilynwyd yng Nghymru gan Facsen wedi ei
ddilyn yn yr Hen Ogledd hefyd, darfu am ei ganlyniadau gwleidyddol
yn Rheged a’r Gododdin o fewn dwy ganrif a hanner, ac nid oes s6n
yno wedyn am y Gymraeg a’i threftadaeth. Yng Nghymru, fodd bynnag,
profodd y drefn hirhoedlog yn foddion llunio amodau bywyd cenedl a
barhaodd trwy 1600 o flynyddoedd.

Maximus y Cristion

Fel Celt Rhufeinig o Gristion pontiodd Macsen Wiedig rhwng yr
hen oruchwyliaeth yng Nghymru a’r newydd. Cyfunodd yn ei berson y
diwylliannau Celtaidd a Rhufeinig a'r grefydd Gristnogol, y tair prif
elfen yng nghyfansoddiad y dreftadaeth Gymreig. Macsen y Cristion
yw’r ddolen amlycaf rhwng oesoedd yr hen grefyddau ac Oes y Saint.
Pan ddacth gyntaf i Gymru ni buasai ond hanner canrif er pan
ddechreuodd Cristnogaeth ymledu yng Ngorllewin Ewrop, a phrin y
gwreiddiodd eto mewn unrhyw ran wledig. Crefydd y trefi oedd hyd yn
hyn. Ond yr oedd Magnus Maximus a’i wraig, a gysylltir mor dynn &
Chymru ill dau, yn Gristnogion, a Christnogion deallgar a goleuedig
a fu mewn cyffyrddiad & Christion mwyaf yr oes, Sant Martin o Tours.
Gwr angerddol a hunan-ymwadol oedd ef y gellir gweld ei ddylanwad
ar ddull Dewi Sant o fyw. Milwr fu Martin, a gafodd ymadael a byddin
Julian fel gwrthwynebwr cydwybodol, cyn iddo fynd i fyw bywyd
asetig mewn ogof yn ymyl Tours. O'i gwmpas fe gododd ysgol
fynachaidd fawr lle y cafodd rhai o fawrion yr oes eu haddysg. Ni bu
ei berthynas & Maximus yn fél i gyd. Yn ei ymgais i sefydlu awdurdod
yr Eglwys yn ei maes ei hun rhagor y wladwriaeth, ceryddodd yr
ymerawdwr am iddo feiddio, ac yntau’n lleygwr, ddwyn swyddogaeth
yr offeiriadaeth oddi arni trwy osod dyn ar ei brawf am heresi.
Enynnodd Maximus gerydd Damasus hefyd, esgob cyntaf Rhufain y
gellir ei alw yn bab, a'i rhybuddiodd fod brenhiniaeth yn yr Hen
Destament yn cael ei chyflwyno gan offeiriaid, nid ei chipio trwy drais.
Nid bod Maximus yn heretig yn y byd. 'Does dim sén amdano yn
cydymdeimlo, er enghraifft, & Phelagius, a adawodd Brydain am Rufain
tua’r un pryd ag ef. Fel arall, yr oedd yn nodedig o uniongred. Ar un
achlysur pan oedd yn Tréves fe gondemniodd gwmni deallus o heret-
igiaid i alltudiaeth yn Ynysoedd Sili.

Yr oedd dwy ganrif Oes y Saint, a welodd drwytho bywyd y genedl
yn y gwerthoedd Cristnogol, yn gyfnod rhyfeddol o greadigol mewn
crefydd a gwleidyddiaeth, meddwl ac iaith; oes a welodd ddatblygu
cymundod cenedlacthol Cymraeg a Christnogol a wahaniaethai’'n fawr
oddi wrth y gwledydd dros y fiin ddwyreiniol mewn iaith a diwylliant,
crefydd a gwerthoedd. Yr oedd Cymru yn Gymraeg a Christnogol;

Lloegr yn Almaenaidd a phaganaidd. Oesoedd Tywyll y gelwir y
cyfnod hwn yn Lloegr, ond amhriodol yw'r enw yng Nghymru. Os
nodweddir y canrifoedd hyn mewn hanes Seisnig at ei gilydd gan
dywyllwch ac anobaith distryw gwareiddiad, yng Nghymru y mae
hyder a gobaith yn goleuo’r flurfafen. Diflannodd hen fywyd gwar y
Brytaniaid yn Illwyr mewn toriad chwyrn yn hanes Lloegr; ond yng
Nghymru ni bu toriad. Disodlwyd iaith Geltaidd Lloegr gan iaith
Almaenaidd; daeth iaith Geltaidd Cymru yn gyfrwng nobl ei gwar-
ciddiad. Cafodd rhai o nodweddion Celtaidd cyn-Rufeinig bywyd y
genedl, sydd o hyd yn bresennol, eu diwyllio yn egniol o’r newydd yn
ystod y canrifoedd hyn. Nid oes dim byd mor rhyfeddol yn hanes hir
Cymru a'r parhad a welir ynddo.

Gwledydd y Genedl Gymrieg

Patrwm o nifer mawr o wledydd bach a gawn yng Nghymru o dan y
drefn ymreolus a sefydlodd Maximus. Er i ymwybod &'u perthynas
a'i gilydd mewn un cymundod ddatblygu’n gynnar, parhaodd hefyd
ymwybyddiaeth o'u harwahanrwydd. Yn ystod y cenedlacthau cyntaf
ar ¢i 6l ceid tua deunaw gwlad. Cyn chwerthin am ben hyn cofier bod
yn y Swisdir lwyddiannus heddiw 26 o lywodraethau canton sy'n
mwynhau llawer mwy o awdurdod na dim y breuddwydiodd yr un
blaid Brydeinig ei ganiatau i senedd Gymreig erioed. Yn nhreigl y
blynyddoedd lleihaodd rhif y **‘cantonau’™ Cymreig i saith neu wyth a
brofodd yn hirhoedlog iawn, gan barhau am chwe chan mlynedd a
mwy. O'r deunaw gwreiddiol, llywodraethai teulu Cunedda naw rhwng
Dyfrdwy a Theifi, gan gynnwys Edeyrnion, Meirionnydd a Cheredigion.
Disgynyddion Macsen Wledig, neu ddisgynyddion honedig iddo, oedd
tywysogion rhyw saith arall, gan adael Gwent a Brycheiniog gyndyn o
dan reolaeth brenhinoedd na pherthynent i'r ddau deulu mawr; mae
awgrym fod teulu brenhinol Gwent yn olrhain eu hachau yn 6l i
Garadog. Pa ryfedd i hanesydd awgrymu mai conffederal oedd y drefn
a greodd Maximus? Profodd yn drefn wydn; hon a wynebodd y
Normaniaid. Amlygodd ei chymeriad yn oes Cunedda a Gwrtheyrn,

Dywed Nennius fod Cunedda a'i bobl wedi croesi i Gymru o wlad y
Gododdin 146 o flynyddoedd cyn teyrnasiad Maelgwyn Gwynedd.
Gan i Maclgwn farw o'r pla melyn ym 547 yn 6l y Brut, gosodai hyn y
symudiad cyn amser Macsen Wledig, yn groes i bob tystiolaeth arall.
Bvddai 146 o flynyddoedd cyn diwedd ei deyrnasiad yn nes at yr hyn
a wyvddom. Rhoddai hynny ymfudiad Cunedda tua throad y bedwaredd
ganrif pan oedd Stilicho yn cwblhau ad-drefniant yr amddiffyn ar yr
un llinellau & Theodosius a Maximus. Bu symudiadau eraill o'r Hen
Ogledd i dde-orllewin Lloegr tua'r un pryd; a hyd yn oed gan mlynedd

yn ddiweddarach cawn wladychiad yng Ngwlad yr Haf o dan arweiniad
gor-Wwyr i Gunedda, Glast, a roes ei enw i Glastonbury.

Powys, gyda’i llys brenhinol ym Mhengwern, oedd gwlad bwysicaf
yr ynys yn y bumed ganrif, yn deyrnas llawer mwy o faint y pryd hynny
nag y bu yn nes ymlaen yn yr oesoedd canol. Cynhwysai ddyflrynnoedd
Dyfrdwy isaf a Hafren, efallai mor bell & Chaerloyw, a'r rhan uchaf o
Ddyflryn Gwy, sef Buellt a Gwerthrynion, sy'n cyfateb yn fras i Sir
Faesyfed. Mae'n debyg fod Gwerthrynion wedi cael ei enwi ar 0l
Gwrtheyrn brenin Powys a ddacth i'w orsedd tua 425, fligur mwyaf
Prydain yn y bumed ganrif. Am genhedlaeth bu'n goruwch-reoli
rhan fawr o Loegr. Yn wir, dywed Nennius fod Prydain Rufeinig
gyfan o dan ei awdurdod. Hanai o Bowys uchaf, er ei bod yn bosibl
fod ei deulu yn dod, genedlaethau ynghynt, o Gaerloyw a Hafren isaf,
Er mai enw Cymraeg yw Gwrtheyrn awgryma tair cenhedlacth o
enwau Rhufeinig yn ei achau fod ei deulu yn Gymry a Rufeiniwyd,
a bod yr iaith Gymraeg wedi ennill statws newydd erbyn ei amser.
Y mae’n un o'r pedwar brenin Cymreig a ddaeth o dan lach Gildas;
brenin Dyfnaint a Chernyw oedd y pumed. Ond os oedd Gildas yn ei
gollfarnu dengys geiriau arysgrif colofn Eliseg fod brenhinoedd Powys
yn ¢i fawrygu.

Teitl tebyg i Bretwalda a roddid i oruwch-reolwr yw Gwrtheyrn
yn hytrach nag enw personol. Er bod ei fyddin wedi gwrthsefyll ymosod-
iadau’r Pictiaid a’r Gwyddelod nid oes s6n amdano fel arweinydd
milwrol; mab iddo oedd ei brif gadfridog. Llywodraethwr sifil oedd
Gwrtheyrn. Yr oedd yn Gristion a chwaraeodd ran bwysig mewn
perthynas &’r Eglwys. Y mae’'n bosibl mai mab arall iddo oedd y
Faustus a ddacth yn ben ar fynachlog Lérins yn Ffraine, y fwyaf yn
Ewrop. Ond chwedlonol yw'r stori am ei wrthdrawiad & Garmon sant,
a ymwelodd a4 Lloegr a Chymru yn ystod ei deyrnasiad.

Gildas, a sgrifennai bron ganrif ar 8l ei ddydd, a fu'n gyfrifol am
roi delwedd drwg i Gwrtheyrn trwy ei gyhuddo, mewn stori y cydiodd
Beda ynddi, o ollwng yr Almaenwyr i mewn. Daeth y chwedl am
Hengist a2 Horsa yn rhan o hanes confensiynol y cyfnod, ac fe'i hail-
adroddir yn gyson gan haneswyr Seisnig poblogaidd. Ond wrth gwrs
bu'r Almaenwyr yn dod i ddwyrain Lloegr ers canrifoedd. Mae'n
siwr mai'r hyn a wnaeth Gwrtheyrn oedd dilyn yr arfer Rufeinig o'u
defnyddio fel foederari i gynorthwyo'r amddiffyniad. Diau fod Hengist
wedi dwyn cymrodyr draw o'r Almaen i'r pwrpas hwnnw, ac y mae'n
debyg fod llawer mwy wedi dod ar 6l y pla fwy na chanrif yn
ddiweddarach. Gildas sy'n gyfrifol am ddyfeisio stori'r adventus
Saxonum, y goresgyniad Seisnig mawr honedig y dywedir iddo goncro
Lloegr mewn ychydig flynyddoedd a gyrru'r Cymry i fynyddoedd y

Gorllewin. Ni ddigwyddodd dim o'r fath. Yng Nghymru y bu’r Cymry
fyw erioed. Ni chollasant eu gwlad. Cymru fu eu hunig wlad nhw.
Datblygodd cenedl Cymru i raddau mawr trwy gyd-berthynas yr iaith
Gymraeg a’r ddaear Gymraeg. Ni wybu am ddim triogaeth arall.

Difaodd yr Almaenwyr y gymdeithas a'r diwylliant Brytanaidd-
Rufeinig yn Lloegr. Cymerodd hynny ganrifoedd, ac nid oes son am
odid neb yn yn ffoi o Loegr i Gymru yn ystod y cyfnod maith hwnnw,
Achosodd y chwedl am drechu’r Cymry gan oresgyniad Seisnig mawr,
ac am golli gwlad, archoll seicolegol ddofn yn enaid Cymru. Dyna
paham y mae’r gwirionedd mor bwysig. Er bod yr Almaenwyr wedi
goresgyn Lloegr yn llwyr gydag amser ni orchfygwyd na Chymru na'r
Cymry ganddynt. Am fil o flynyddoedd bu'r amddiffyniad Cymreig
yn ogoneddus. Pan feddiannodd y Northmyn rannau mawr o Loegr
a'r Alban ac Iwerddon yn ogystal @ rhannau mawr o’r cyfandir, ni
chawsant droedle yng Nghymru. Gorchfygodd y Daniaid Loegr
deirgwaith. Nhw a’u hunodd hi o dan eu brenin Canute, a hynny fel
rhan o ymerodracth Denmarc. Ni chawsant ddim gafael ar Gymru.
Cymerodd y Normaniaid ddwy ganrif i orchfygu Cymru ar 4l concro
Lloegr mewn misoedd. Mewn cyfnodau mawr o’u hanes bu gwlat-
garwch ac arwriaecth yn nodweddu'r Cymry. 'Does ddim lle inni
gywilyddio oblegid ymdrech ein pobl dros eu gwlad echdoe beth
bynnag am ddoe a heddiw.

Bu gan ymchwydd Cristnogol enfawr y cyfnod yn union ar 6l y
Rhufeiniaid le hanfodol yn natblygiad y math o gymundod yng
Nghymru a alwn yn genedl. Yn hanes twf a goroesiad y genedl Gymreig
bu gan yr ysbryd dynol ac ewyllys y bobl le mwy tyngedfennol na
dulliau cynhyrchu. Os dehonglwn ein hanes fel arall fe'n gyrrir i
anobeithio’n llwyr am y dyfodol.

Y Gorllewin Cymraeg a fu'n gefn gwareiddiad a threfn Prydain yn
ystod y ddwy ganrif a ddilynodd ymadawiad Macsen Wledig. O blith
y Brytaniaid Cymraeg yno y daeth arweiniad y gwrthwynebiad i'r
Pictiaid a’r Gwyddelod oddi allan, a’r gwrthsafiad i ymchwydd yr
Almaenwyr o'r tu mewn. Gwrtheyrn oedd yr arweinydd mawr
cyntaf. Gwladweinydd yn hytrach na milwr oedd ef, tra oedd Emrys
Wledig ac Arthur yn fwy o filwyr na gwleidyddion. Ddwy genhedlaeth
ar 6l Gwrtheyrn yr enw mawr oedd Maelgwn Gwynedd.

Rhoddodd y drefn a gynhaliwyd yng Nghymru yn y canrifoedd ar 6l
Macsen gyfle i'r saint ddysgu a thystiolacthu ac efengylu mewn
heddweh. Pan oedd ymchwydd gwrthryfelus Almaenwyr Lloegr yn
dinistrio ei heconomi hi a'i Christnogaeth yng nghanol y bumed ganrif,
y pryd hynny y dechreuai Illitud a Dyfrig ar eu gwaith mawr o dan
nawdd brenhinoedd Cymreig; ac yng nghanol y ganrif nesaf, pan

ddinistriai rhyfela terfynol yr Almaenwyr yr heddwch a enillwyd gan
Wrtheyrn ac Emrys ac Arthur, a dileu Cristnogaeth y wlad, yr oedd
Dewi a Chadog a Theilo yn eu bri. Cludodd y saint newyddion da yr
Efengyl allan o Gymru i Lydaw a Chernyw ac Iwerddon dros for a
oedd bellach yn dawel. A thra y dygwyd y newyddion da i maes
chwythodd awelon oddi allan i mewn i'r wlad gan firesio ei bywyd. Bu
tramwy y ddwy ffordd. Tystia Gildas heb yn wybod iddo i drylwyredd
y chwyldro a weddnewidiodd fywyd Cymru yn ystod y ganrif ar 6l
Macsen Wledig pan achwyna'n ddirmygus am feirdd a thelynorion llys
Maelgwn. Mewn Cymraeg y canent. Cymraeg oedd iaith llysoedd
llywodraethau pwysicaf Ynys Prydain bellach, wedi ei dyrchafu i'r
safle o fri ac anrhydedd yr arferai Lladin yn unig ei fwynhau. Er hynny,
parhaodd Lladin i daflu ei chysgod gwar dros y gymdeithas Gymreig
hyd yn oed y tu allan i'r Eglwys, er mai honno oedd ei phrif draddodwr.
Ar faen Lladin coffheir am civis a magistratus ym Mhenmachno
anhygyrch, ac am medicus yn Llangian. Yn ymyl creigiau Aberdaron
ceir maen i goffhau am Patrinus y presbyrer. Gwasanaethai’r rhain eu
cymdeithas yn oes Maelgwn Gwynedd. Am bedair canrif ar ddeg
buont yn dystion mud i'r Lladin ac i'r drefn Rufeinig oedd yn bod y
pryd hwnnw,

Nid rhyw gilfach anwar o’r neilltu oedd Cymru mwy, heb ei
chyffwrdd gan gerrynt y byd. Gwerthoedd a gwareiddiad Cristnogol a
Rhufeinig a’i diwylliodd o Went i Wynedd. Yng Nghynwyl Caio yng
nghalon y Cantref Mawr, y ewmwd a fu'n unig weddill teyrnas fawr
Deheubarth yn amser tad yr Arglwydd Rhys, Tywysog Deheubarth, v
mae maen coffa i ryw Paulinus o'r chweched ganrif — athro Dewi Sant
yn 6l Noble — ac arno arysgrif mewn Lladin sy'n darllen o'i gyficithu
yn debyg i hyn:

Yma y gorwedd Paulinus, cynhaliwr v fivdd
a charwr ei wlad bob amser.
Dilynai gyfiawnder yn dra ymroddgar.

Mae’r wlad a garodd Paulinus yma byth, a hefyd y fiydd a
gynhaliodd.

Pan glywodd Beuno Sant Wr yn annog ei gwn mewn iaith anghyfiaith
yr ochr draw i afon Hafren deallodd fod y barbariaid yn dechrau
ymdreiddio i ran uchaf teyrnas Powys. Cadwodd canu ingol Llywarch
Hen y cof yn fyw am dorcalon colledion y brwydro a fu wrth amddiffyn
ffin y dreftadaecth Gymreig. Un o storiau mawr hanes yw amddi-
fiyniad y dreftadacth hon am fil o flynyddoedd. Macsen Wledig
a roes y cyfrifoldeb hwnnw ar ysgwyddau'r Cymry. Pan ymadawodd

yn 383 yr oedd ei waith dros Gymru wedi ci wneud, yn ddiarwybod
iddo wrth reswm. Cychwynnodd ef y flwyddyn honno ar ei daith hir
fel ymerawdwr trwy Ffrainc a’r Eidal i'w farwolaeth yn Acwileia: a
chychwynnodd Cymru hithau ar ei hymdaith hi fel cened! trwy un
cant ar bymtheg o flynyddoedd o hanes. Ceisio codi muriau i ddiogelu
ymerodraeth yn y cornelyn hwn o'r ddacar a wnii Macsen Wledig heb
feddwl ¢i fod yn gosod seiliau bywyd cenedl Diflannodd yr
Ymerodraeth ers mil a hanner o flynyddoedd; mae'r genedl yn aros, yn
un o'r rhai mwyaf ei phosibiliadau yn y byd.

A.D. 383 - 1983 COFIWN

Y mae'r cerflun ar y clawr yn seiliedig ar v ddelw bres o
MACSEN WLEDIG yn y Palais des Beaux Arts yn Lyons, Ffrainc
Yn ei law dde wele fedal aur gydag argrafiiad o Segontium
(Caernarfon) ei brif gaer yng Ngwynedd. Sylwer fel y mace ei wraig,

y Gymraes Elen, yn tynnu’n sylw at y monogram o Grist yn y
furfafen, gan fod yr Ymerodracth Rufeinig—a'n gwlad Cymru vin
rhan ohoni — yn swyddogol Gristnogol byth ers dyddiau Cystennin
Fawr, 313 O.C.. ymhell ¢cyn dyfodiad y Saeson i Brydain.

Sylwer ar y dyddiad ‘CCCLXXXIIT", sef 383 O.C.

Parthed y llythreniad Lladin:

IMP(eratori)y M(agnus) MAXIM(us) Plarer) PAT(riae) NOSt(rae) . . .
ystyr y geiriau yw:

‘Er clod i'r Ymerawdwr Macsen Wledig tad Gwlad ein Tadau’.

I'he plaque drawn on the cover was evidently inspired by the bronze
bust of MAGNUS MAXIMUS in the Palais des Beaux Arts, Lyons,
France. In his hand he holds a gold medallion inscribed with

the image of Segontium (Caernarfon) his home base in Gwynedd.
Helena his Welsh wife draws our attention to the monogram of
Christ in the firmament above. The Roman Empire — which
included Wales — had been officially Christian since the reign of
Constantine the Great (A.D. 313), long before the pagan Saxon
invasions of Britain.

Note the date ‘CCCLXXXIII" on the plaque, i.e. A.D. 383.

The Latin inscription reads:
IMP(eratori) M(agnus) MAXIM(us) P(ater) PAT(riae) NOS1(rae) . ..

which may be translated:
‘For the Emperor Magnus Maximus, father of the Land of our

Fathers”.

